
GOUVÈNÈ CUOMO ANONSE PLIS PASE 82.000 POSIBLITE DYÒB KI DISPONIB SOU JOBS EXPRESS  

 

Patwon Kontan Sit Eta a Ki se yon Filyè pou Jwenn Anpwaye Kalifye ki Pare pou Travay 

 

Gouvènè Andrew M. Cuomo te anonse jodi a gen plis pase 82.000 dyòb disponib sou sitwèb Jobs Express 

Eta New York la. Jobs Express konekte moun kap chèche travay nan ouvèti ki genyen nan chak Rejyon 

eta a epi li liste pou kounye a yon mwayèn 51.000 nouvo dyòb chak mwa nan tout eta a. 

 

“N ap chèche fè plis biznis vini epi agrandi isit nan eta nou an ki limenm ap kreye plis posiblite travay pou 

Nouyòkè,” te deklare Gouvènè Cuomo. “Pandan peryòd kwasans ekonomik sa, sitwèb Job Express nou 

an kontinye reprezante yon zouti estraòdinè pou Nouyòkè jwenn travay nan biznis ki nan zòn lan kap fè 

rekritman. Li klè yo itilize Jobs Express plis kounye a ak patwon kap liste dyòb y ap ofri yo ak plizyè milye 

moun tou pare kap chèche dyòb sou sitwèb la chak jou.” 

 

Sitwèb Jobs Express la pran anpil ak yon pakèt djòb patwon yo poste, epi li klase djòb yo selon Rejyon 

pou ede moun k ap chèche djòb yo evalye ki endistri k ap devlope nan zòn yo, epitou pou konnen ki 

opòtinite ki disponib nan sektè ekonomik espesifik yo. Moun kap chèche travay ak patwon ki enterese 

konnen plis dwe vizite sitwèb Jobs Express la sou www.labor.ny.gov/jobs/.  

 

“Pou patwon ak moun kap chèche dyòb tou, Jobs Express se yon kokenn resous,” te deklare Manm 

Komisyon Travay, Peter M. Rivera. “Non sèlman moun kap chèche travay wè pòs ki disponib yo, 

patwon yo tou kapab poste dyòb gratis pou yo ka jwenn anplwaye kalifye, pare pou travay nan pwòp 

lakou pa you.” 

 

Plizyè milye moun te jwenn travay nan konpayi ki te poste dyòb sou sitwèb Jobs Express la depi lè li te 

lanse nan mwa oktòb 2011. 

 

Nan tout eta a, w ap jwenn pi gwo kantite dyòb disponib yo nan domèn:  Vant ak Pòs ki konsèsen vant; 

Jesyon; Travay Biwo, Klèk ak Sekretarya; Enfòmatik ak Matematik; ak Pwofesyonèl Sante ak Teknisyen. 

 

Plizyè milye patwon nan tout eta a te jwenn sikè nan itilizasyon Jobs Express: 



Haitian Creole 

 

Nan Rejyon Kapital la, biznis yo liste plis pase 5.500 pòs sou Jobs Express ak pi gwo kantite dyòb 

disponib yo nan domèn:  Vant ak Pòs ki konsèsen vant; Travay Biwo, Klèk ak Sekretarya; Pwofesyonèl 

Sante ak Teknisyen; Enfòmatik ak Matematik; ak Jesyon. 

 

Adam James nan HealthHelp, LLC, ki nan East Greenbush, New York, te di konsa, “Depatman Travay ede 

HealthHelp, LLC, anpil, sa ki bannou resous efikas konsistan pou peryòd rekritman chak demwa nou an. 

Pèsonèl  la senplifye jan anons dyòb nou yo parèt sou Jobs Express, sa ki pèmèt toujou genyen yon 

kantite kandida kalifye nou ka seleksyone. Pèsonèl la toujou disponib epi pare pou ede, sa ki vin yon 

avantaj nan pwosesis rekritman nou an. Nou espere kontinye relasyon nou ak State Department of 

Labor epi rekòmande lòt òganizasyon pran avantaj nan sèvis y ap bay yo.” 

 

Nan Rejyon Sant New York la, biznis yo liste pase 3.900 pòs sou Jobs Express ak pi gwo kantite dyòb 

disponib yo nan domèn:  Vant ak pòs ki konsèsen vant; Travay Biwo, Klèk ak Sekretarya; Pwofesyonèl 

Sante ak Teknisyen; Agrikilti, Pèch ak Forè; ak Preparasyon Manje ak Sèvis ki asosye ak sa. 

 

 Jim Hicken nan Dickey’s Barbeque ki nan Cortland, New York, te di konsa, “Depatman Travay ak 

Cortland Works Career Center te ede anpil nan jwenn travayè pou mwen lè m tap ouvri yon nouvo 

restoran nan Cortland. Mwen te poste dyòb mwen yo sou Jobs Express, mwen te itilize biwo yo pou fè 

rekritman epi mwen te jwenn kenz bon kandida. Sèvis yo te estraòdinè epi m pral itilize yo ankò lè m 

pral bezwen anpwaye plis moun.”  

 

Nan Rejyon Finger Lakes la, biznis yo liste plis pas 6.600 pòs sou Jobs Express ak pi gwo kantite dyòb 

disponib yo nan domèn:  Agrikilti, Pèch ak Forè; Vant ak pòs ki konsèsen vant; Travay Biwo, Klèk ak 

Sekretarya; Preparasyon Manje ak Sèvis ki asosye ak sa; ak Pwodisyon. 

 

Angela Adkins nan TAB Retail Remodeling, Inc., te di konsa, “Nou apresye anpil èd rekritman nou te 

resevwa nan men DOL. Pèsonèl la te ede nou anpil epi dyòb nou yo ki poste sou Jobs Express kontinye 

ap voye bannou anpwaye posib pou pi devan. Nou pral itilize sèvis sa pou rekritman pi devan. Mèsi pou 

tout èd ou kounye a ak nan jou kap vini yo.” 

 

Nan Long Island, biznis liste plis pase 7.100 pòs sou Jobs Express ak pi gwo kantite dyòb disponib yo nan 

domèn:  Vant ak pòs ki konsèsen vant; Travay Biwo, Klèk ak Sekretarya; Pwofesyonèl Sante ak 

Teknisyen; Jesyon; ak Preparasyon Manje ak Sèvis ki asosye ak sa. 

 

Charlie Harris nan U.S. Nonwovens Corp., nan Brentwood, New York, te di konsa, “Mwen konnen Jobs 

Express atravè yon kolèg ki te di li te ka ede konpayi nou an fè rekritman. Nou t ap chèche apeprè 50 

moun kidonk nou te plase kèk anons sou Jobs Express epi nou te resevwa sèten kandida kalifye. Map 

itilize sèvis sa ankò san mank!” 

 

Nan Rejyon Kapital la, biznis liste plis pase 7.600 pòs sou Jobs Express ak pi gwo kantite dyòb disponib 

yo nan domèn:  Vant ak pòs ki konsèsen vant; Travay Biwo, Klèk ak Sekretarya; Pwofesyonèl Sante ak 

Teknisyen; Jesyon; ak Sipò Swen Sante. 

 

Sharon F. Martini, Direktè Operasyon At Home Ltd., te di konsa, “M ap ekri pou esprime rekonesans 

mwen pou DOL pou èd yo nan konstwiksyon biznis Swen Sante nan kay nou an nan Konte Orange. Li 

enpòtan anpil pou gen talan kalifye epi nou te reyisi anpwaye plis pase 50 èd kap bay swen nan kay 

atravè rezo Jobs Express lan.” 

 

Nan Rejyon Mohawk Valley a, biznis yo liste plis pase 1.800 pòs sou Jobs Express ak pi gwo kantite dyòb 

disponib yo nan domèn: Travay Biwo, Klèk ak Sekretarya; Pwofesyonèl Sante ak Teknisyen;  Vant ak pòs 

ki konsèsen vant; Pwodiksyon; ak Preparasyon Manje ak Sèvis ki asosye ak sa. 

 

Kathy King nan St. Mary’s Hospital ki nan Amsterdam, New York, te di konsa, “Nou kontan anpil ak 

rezilta nou jwenn nan Job Express. Nou genyen ant 50 ak 75 ouvèti tout tan. Depi nou te kòmanse 

endekse, nou ekonomize anpil tan nou ta pral itilize nan poste. Mwen ta rekòmande sèvis sa yo pou 

nenpòt konpayi epi mwen pral kontinye itilize yo pi devan.” 

 

Nan New York City, biznis yo liste plis pase 24.000 pòs sou Jobs Express ak pi gwo kantite dyòb disponib 

yo nan domèn: Jesyon; Enfòmatik ak Matematik; Biznis ak Operasyon Finans;  Vant ak pòs ki konsèsen 

vant; Travay Biwo, Klèk ak Sekretarya. 

 

Faina Fradkin nan John Jay College ki nan New York, New York, te di konsa, “Nan moman difisil sa yo, 

kote bidjè piblisite limite, nou bezwen yon fason pou n poste dyòb nou yo pou yon pakèt ak divès 

kominote kandida posib ka wè yo. Jobs Express se yon zouti itil pou òganizasyon nou an epi nou pral 

kontinye kolabore pi devan.” 

 

Nan Rejyon North Country an, biznis liste plis pase 2.100 pòs sou Jobs Express ak pi gwo kantite dyòb 

disponib yo nan domèn:  Agrikilti, Pèch ak Forè; Vant ak pòs ki konsèsen vant; Pwofesyonèl Sante ak 

Teknisyen; Travay Biwo, Klèk ak Sekretarya; ak Transpò ak Deplasman Materyèl. 

 

Theresa R. Lautenschuetz nan North Country Cleaners ki nan Plattsburgh, New York, te di konsa, 

“Depatman Travay se yon resous itil ak yon atou estraòdinè pou konpayi m lan depi plizyè ane. Mwen 

poste plizyè dyòb sou Jobs Express ak lòt ankò, mwen jwenn anplwaye mwen ka konte sou yo. Nan 

biznis, sa konte anpil pou reyisi!” 

 

Nan rejyon sid Tier la, biznis liste plis pase 3.200 pòs sou Jobs Express ak pi gwo kantite dyòb disponib 

yo nan domèn:  Vant ak pòs ki konsèsen vant; Travay Biwo, Klèk ak Sekretarya; Preparasyon Manje ak 

Sèvis ki asosye ak sa; Pwofesyonèl Sante ak Teknisyen; ak Pwodiksyon. 

 

Charlotte Chase, Direktè Operasyon Directive Technology Inc., ki nan Oneonta, New York, te di konsa, 

“Directive Technology of Oneonta travay ansanm ak Depatman Travay pou reponn alafwa ak bezwen 

rekritman ak fòmasyon. Nou gen yon patenarya solid anpil. Nou poste tout pòs ki ouvri pou design wèb 

nou an ak lòt pozisyon pwofesyonèl sou Jobs Express epi noute te genyen anpil nouvo rekritman kòm 

rezilta, anplis nou te itilize pwogram On-the-Job Training anpil. Nou pral kontinye itilize sèvis efikas sa yo 

pou tout ouvèti dyòb n ap genyen pi devan.” 

 

Nan rejyon Lwès New York la, biznis liste plis pase 6,800 pòs sou Jobs Express ak pi gwo kantite dyòb 

disponib yo nan domèn: Travay Biwo, Klèk ak Sekretarya; Vant ak pòs ki konsèsen vant; Pwofesyonèl 

Sante ak Tekniksyen; Pwodiksyon; ak Jesyon. 

 

Marissa E. Brown, Manadjè Kelly Services nan Amherst, New York, te di konsa, “Nou jwenn  sit Jobs 

Express byen fasil pou itilize epi nou vreman renmen fonksyon rechèch kourikoulòm vite an. Dyòb yo ki 

poste sou Jobs Express rale nan yon mannyè regilye yon gwo kantite aplikan epi pèmèt nou anpwaye 

kandida kalifye.” 

### 

